
				Halaman ini tervalidasi



ITOE TAO DARI LANGIT.








terdjepit dalem bentangannja itoe boesoer, bisa lompat ka atas oedara, dan membikin boeroeng-boeroeng jang lagi terbang atawa berada di atas poehoen, djadi djatoh ka bawah. Apa jang ditarik ka belakang dengen keras mendapet tenaga besar aken lompat ka moeka ; orang jang hendak menimpoek djaoeh haroes ajoen tangannja ka belakang lebih doeloe boeat imbangin tenaga jang bakal dilepas. Inilah ada wet alam jang tida bisa dirobah: apa jang koerang ditambah dan jang lebih dikoerangin. Goenoeng jang tinggi, saban kalih toeroen oedjan moesti kailangan tanahnja jang terbawa anjoet ka bawah, dan komoedian masoek ka dalem soengei- soengei, jang membawa itoe loempoer ka tempat jang paling rendah —ka laoetan. Begitoelah tanah di pasisir jang rendah itoe lama-kalama'an mendjadi tjètèk, menimboelken rawa-rawa, dan achirnja mendjadi daratan. Sabaliknja itoe ombak laoet jang santer tida berentinja mendampar ka pasisir jang menebing, jang perlahan dengen perlahan mendjadi goegoer dan tanahnja masoek ka dalem laoet, hingga bagian jang doeloenja darat berobah mendjadi laoetan. Itoe goenoeng api biasa moentahin lahar dan aboe, hingga lama-lama tanah di dalemnja djadi growong dan achirnja somplak atawa goegoer, tapi berbareng dengen itoe, gentjetannja gas dan stoom di dalem tanah membikin di tengah laoet moentjoel poelo-poelo atawa tanah baroe boeat gantiken bagian jang soedah moesna. Begitoelah itoe pakerdja'an menambah dan mengoerangin berdjalan teroes, bocat tjiptaken imbangan jang sama-rata. (Ajat 1-4).

Tetapi manoesia poenja tjara ada sabaliknja. „ikan besar makan ikan ketjil“, kata satoe pe-

